ՀԻՄՆԱՎՈՐՈՒՄ
Հայաստանի Հանրապետության և Ամերիկայի Միացյալ Նահանգների
 միջև 2013 թվականի սեպտեմբերի 28-ին ստորագրված «Առավել
 մասնակցային, արդյունավետ և հաշվետու կառավարման զարգացմանն ուղղված համագործակցության համաձայնագրի փոփոխություն թիվ 11-ի հաստատման նպատակահարմարության վերաբերյալ

	«Առավել մասնակցային, արդյունավետ և հաշվետու կառավարման զարգացմանն ուղղված» համագործակցության համաձայնագիրը (այսուհետ՝ hամաձայնագիր) կնքվել է  Հայաստանի Հանրապետության և Ամերիկայի Միացյալ Նահանգների միջև 2013թ. սեպտեմբերի 28-ին: Համաձայնագրի հիմնական նպատակն է՝ օգնել Հայաստանի Հանրապետությանը արագ անցում կատարել դեպի կառավարման ավելի մասնակցային, արդյունավետ և հաշվետվողական  ձևը: Համաձայնագրի շրջանակներում ամերիկյան կողմից հատկացվում են ֆինանսական միջոցներ՝ աջակցելու Հայաստանի Հանրապետության կառավարության բարեփոխումներին այնպիսի գերակա ոլորտներում, ինչպիսիք են ընտրությունների վարչարարությունը և քաղաքական կուսակցությունները, օրենսդրության ամրապնդումը, ապակենտրոնացումը և տեղական ինքնակառավարումը, օրենքի գերակայությունը, թափանցիկությունն ու հաշվետվողականությունը, քաղաքացիական հասարակությունը և լրատվամիջոցների կարողությունների զարգացումը:
 	Մինչ այսօր նշված համաձայնագրում կատարվել է 10 փոփոխություն` յուրաքանչյուր փոփոխությամբ նախատեսելով լրացուցիչ ֆինանսական հատկացում:  
Այս փոփոխությունը թվով 11-րդն է, որի կնքմամբ նախատեսվում է համաձայնագրի շրջանակներում իրականացվող ծրագրերի համար ավելացնել 1,858,470.56 ԱՄՆ դոլար՝ դարձնելով ԱՄՆ ՄԶԳ նախատեսվող ընդհանուր ներդրումը 66,198,913.56 ԱՄՆ դոլար: 
Լրացուցիչ ֆինանսական հատկացումներն ուղղվելու են Իրավունքի գերակայություն և մարդու իրավունքների ծրագրային ոլորտին (500 000 ԱՄՆ դոլար), իսկ 1,358,470.56  ԱՄՆ դոլարը՝ Հակամարտության մեղմում և կայունացում ծրագրային ոլորտին: Տեղեկացնում ենք, որ վերջինս առաջին անգամ է ներառվում այս համաձայնագրի շրջանակներում: 
Հաշվի առնելով վերոնշյալը՝ համաձայնագրի ստորագրումը համարվում է նպատակահարմար: 
							Վարչապետի աշխատակազմ

